
Аннотация. Мақолада соғин сигирлардан сут соғиб олиш жараёнида уларга 

берилаётган озуқа моддаларининг қувватини хисобга олиш, ишлаб чиқарган сут 

сифати ва миқдори  истеъмол қилинган озуқаларнинг қуввуатига боғлиқлиги 

ёритилган. 

Калит сўзлар. Сигир, жараён, озуқа, рацион, маҳсулот, микроэлемент.  

 

Кириш. Соғин сигирларни боқиш – бу ижодий жараён бўлиб, у хар куни 

амалга оширилиши ва имкон қадар яхши натижа олиниши лозим. Сигирларни 

яхши аралаштирилган озуқалар аралашмаси билан боқишни самарадорлиги 

юқори бўлади, чунки агарда сигир хар куни бир хил озуқа билан боқилганда 

организмга етарли миқдорда керакли микро ва макроэлементлар етмайди ва 

уларни организмида турли хил ўзгаришлар бўлади. Сигирлар озуқа аралашмаси 

билан боқилганда озуқалар мунтазам равишда лаборатория текширувларидан 

ўтказиб турилиши лозим хамда энг асосийси озуқа аралашмаси таркибида 52-

55% қуруқ модда бўлиши керак. 

Тадқиқот объекти.Аҳоли  хонадонларида ва фермер хўжаликларида 

парваришланаётган соғин сигирлар. 

Тадқиқот натижалари. Кавш қайтарадиган хайвонлар учун асосий озуқа 

сифатли пичан, силос ва хашак хисобланади. Микдори жихатидан хом клетчатка 

озика аралашмасининг камида 16 фоизини ташкил этиши лозим хамда 

аралашмаларнинг барча компонентлари тарозида ўлчаниши керак ва озуқа 

қориштиргичга энг аввал озиқанинг асосий элементлари силос, хашак, похол 

сўнг концентратланган озиқа яъни дон аралашмаси солинади. Сигирлар рациони 

таркибидаги клетчатка катта қоринда сигир учун қувват манбаи хисобланган 

органик кислоталар ишлаб чиқарилишини таъминлайди. Сигирнинг катта 

қорнида сирка ва пропион кислоталарнинг  энг мақбул нисбати 3:1. Бундан 

ташқари айнан хом клетчатка катта қоринда 100-160 литр сўлак ишлаб 

чиқарилишига кўмаклашади бу эса қоринда озуқаларнинг парчаланишига ва 

хазм бўлиш жараёнлари катализатори яъни тезлаштирувчиси хисобланади 

.Сўлак ошқозон ости бўлимларида ўтадиган жараёнларни тезлаштиради хамда 

сигирнинг катта қорнида водород кўрсатгичи (PH) қиймати 5,5 дан ортиқ 

бўлишини таъминлаши керак, акс холда сигирда ацидоз касаллиги ривожланиши 

хавфи пайдо бўлиши мумкин. Сигирлар учун тузилган рацион таркибидаги озиқа 

қуруқ моддасида клетчаткадан ташқари бошқа углеводлар улуши 34 фоизни 

ташкил этиши лозим хамда крахмал ва шакарнинг ўзаро пропорционал нисбати 

3:1ни ташкил этиши хамда хазм бўладиган протеин улуши хом протеин умумий 

микдорининг камида 40 фоизини ташкил этиши керак. 

Моғор, токсинлар, бегона ўтлар, хамда ифлос аралашмалар ва чиқиндилар 

катта қорин микроорганизмларига катта зарар келтиради ва озуқа аралашмаси 

самарадорлигини анча камайтиради чунки унинг таркиби енгил, юмшоқ бўлиши 

керак, айниқса озиқада хом клетчатка мавжудлиги билиниб туриши керак хамда 

маккажўхори силоси 1.5см гача, пичан 3-4 см гача, хашак 6-8 см гача 

майдаланган бўлиши лозим. 

Соғин сигирлардан сут соғиб олиш жараёнида уларга берилаётган зарур 

озуқа моддаларининг қувватини хисобга олиш мухим омиллардан асосийси 

хисобланади. Соғин сигирнинг қувватга бўлган эхтиёжи у ишлаб чиқарган сут 

сифати ва миқдори билан белгиланади. Ёғлилик кўрсатгичи 4 фоиз бўлган 1кг 

сутни ишлаб чиқариш учун зарур бўладиган қувват миқдори 3.17 МЖ/кг га тенг. 

Ўта махсулдор соғин сигирлар сут бериш даврининг биринчи чорагида 

уларнинг қувватга бўлган эхтиёжини қондириш жуда қийин. Бундай даврда 

юзага келувчи озиқ моддалар танқислигини сигир ўз ёғ захиралари хисобидан 

тўлдиради натижада сигир тана вазнини йўқотади. 

Сут бериш даврида соғин сигир тирик вазнининг камайиши бўйича йўл 

қўйиладиган оғишлари. 

 

Сут бериш хафтаси Тирик вазнининг бир 

суткалик оғиши, кг 

Кўрсатилган даврда 

вазн ўзгариши, кг 

0-10 -0.50 -35 

11-20 0.00 0 

21-30 +0.50 +35 

31-40 +0.50 +35 

41-52 +0.75 +63 

 

Хулоса.Агар сигирни тирик вазнини йўқотиши кунига 1кг дан ортиқ бўлса, 

унда кетоз касаллигига чалиниш хавфи юзага келади. Бу даврда рационга қувват 

берувчи қўшилмалар яъни  турли ўсимликлар ва мойли ўсимлик ёғлари 

қўшилиши катта ахамият касб этади.  

